
GS-KO AFILIAZIOA ETA KONTRATAZIOA 

— 4 — Koiuntura di-da batean2026ko urria 

Afiliazioa %2,3 hazi zen irailean...  

Irailean 1.041.618 langile afiliatu ziren Gizarte 
Segurantzara Euskadin, irail baterako daturik 
onena erregistroak daudenetik. Hilabete hone-
tan urtebete lehenago baino 23.348 afiliatu 
gehiago daude. Urte arteko tasetan, afiliazioak 
irailean gora egin arren: (%2,3) erritmoa pixka 
bat apaldu du abuztuan %2,4 hazi eta gero. Mi-
gratzaileen ezohiko erregularizazioaren eragi-
nak hor dirau oraindik ere; izan ere, uztailean 
eta abuztuan bezala, afiliatutako pertsonen ko-

purua urte hasieran erregistratutako hazkunde 
tasen oso gainetik hazi zen. Sexuaren arabera, 
bilakaera orekatua izan zen, eta %2,3 hazi zen, 
bai emakumeentzat, bai gizonentzat. Sektore-
ka, afiliazioak gora egiten jarraitu zuen jarduera 
adar guztietan, batez ere zerbitzuetan,                  
%2,5eko hazkundearekin; eraikuntzan eta in-
dustrian, berriz, %2,1eko eta %1,2ko aurrerape-
nak izan ziren, hurrenez hurren.  

...eta kontratuek ere %10,3 gora egin zuten 

Erregistratutako kontratuak. 
Guztira 
Milakoak 

Irailean 87.112 kontratu erregistratu ziren 
Euskadin, urtebete lehenago baino %10,3 
gehiago. Aurreko hilabetearen aldean, 
kontratazioa %60,5 hazi zen, abuztuan 
erregistratu ohi den jardueraren jaitsieraren 
ondoriozko ohiko bilakaera. Kontratazio 
mugagabea guztizkoaren %27,4 izan zen. Urte 
arteko tasetan, hil honetan gehiago igo dira aldi 
baterako kontratuak (%11,2) kontratu 
mugagabeak baino (%8,0). Nabarmentzekoa da 
emakumeen kasuan kontratazio mugagabeak %
10,9 egin zuela gora aurreko urtearen aldean, 
aldi baterakoaren hazkundea gaindituz (%4,7); 
gizonen kasuan, berriz, aldi baterako kontratuen 

hazkundea askoz handiagoa izan zen kontratu 
mugagabeena baino. Partzialtasunari 
dagokionez, urte arteko %1,9 hazi zen, lanaldi 
osoko kontratazioaren oso azpitik (%15,2), nahiz 
eta emakumeek partzialtasun-tasa askoz 
handiagoak izaten jarraitu. Era berean, 
kontratatutako pertsonak 65.699 izan ziren, 
2025eko irailean baino %8,5 gehiago, eta 
sexuen araberako banaketa ia orekatua izan 
zen. Adarren arabera, kontratazioa manufaktura
-industrietan, ostalaritzan, osasun-jardueretan, 
administrazio-jardueretan, garraioan eta 
merkataritzan kontzentratu zen.   

Iturria: Gizarte Segurantza. 

